
Samiti i Vilnius mund té lexohet edhe si njé
samit pér zbatimin e planeve gé synojné
ndértimin e NATO-s té sé nesérmes. Modeli
iri i forcave t& NATO-s, i réné dakord né

Samitin e Madridit, forcon aleancén duke
siguruar deri né 300.000 trupa né
gatishméri té larté.

Bukureshtit, mund té thuhet se Kievi mori
njé "Bukuresht 2.0" ose ndoshta njé
"Bukuresht+" . Eshté afruar mé shumé me
NATO-n, por vetém pak. Vilnius nuk ishte
ndalesa e fundit pér udhétimin e Ukrainés
né NATO, por mund té konsiderohet njé

"uré" midis.
Ditmir Bushati Nése ka njé fitues té vérteté té Samitit té
Komk2023 Vilnusit ai éshté presidenti i Turgisé Erdogan.

Ai e dinte se Vilnius ishte momenti i duhur
pér té nxjerré sa mé shumé pérfitime nga
peréndimi. Erdogan e di miré se me njé
Rusi t& pagéndrueshme né pragun e tij dhe
me njé ekonomi té trazuar né shtépi, Turgia
ka nevojé pér marrédhénie mé té mira me
peréndimin.

Ky publikim éshté pjesé e bashképunimit me Adriatic Security Forum




Nése Samiti i NATO-s i vitit té kaluar né Madrid ishte
padiskutim historik, pasi NATO rigjeti Europén dhe aleatét
solidaritetin mes tyre pérballé kércénimit té Putinit, duke
shénuar njé piké kthese né pérmirésimin mé té madh té
kapaciteteve té& mbrojtjes pér aleancén euro-atlantike gé
nga Lufta e Ftohté, Samiti i Vilniusiti 11-12 Korrikut té kétij
viti do té keté njé trashégimi disi mé té komplikuar. Ai do té
mbahet mend pér pérparimin e Suedisé drejt NATO-s,
inkurajimin e aspiratave té Ukrainés pér anétarésim né
aleancé, planet mé té detajuara té mbrojtjes gé nga Lufta e
Ftohté dhe angazhimin e vendeve té G-7 pér mbéshtetjen
ndaj Ukrainés, té cilén ¢do vend do ta pércaktojé né
ményré té detajuar individualisht.

Samiti i NATO-s i vitit té kaluar né Madrid miratoi
Konceptin e ri Strategjik duke shénuar fundin e epokés sé
pas Luftés sé Ftohté dhe fillimin e njé epoke té re té
tensionimit dhe konfrontimit me Rusiné. Ndérkohé gé
Samiti i Vilniusit u pérgendrua né njé detyré mé pak
térheqése pér publikun, por té réndésishme, até té zbatimit
té prioriteteve dhe vizionit té aleatéve té pérshkruara njé vit
mé paré. Komunikata e Samitit pérmban njé séré
elementesh, duke pérfshiré ményrén e zbatimit té planeve
t& mbrojtjes té vitit té kaluar, angazhimet pér shpenzimet e
mbrojtjes, partneritetet mé té strukturuara globale,
veganérisht me vendet e Indo-Pagésorit, sikundér njé
pasqyré té objektivave té& Samitit té vitit t& ardhshém gé do
t& mbahet né Washington.

Dihet se Kina u pérmend pér heré té paré né Samitin e
Madridit si njé burim “sfidash sistematike” pér siguriné
euro-atlantike, edhe pse aleanca nuk ndan vijé kufitare me
té. Kina u shfag gjithashtu né ményré té dukshme né
komunikatén e Samitit té Vilnusit si njé “sfidé sistematike”
pér NATO-n. Ashtu si né Madrid vjet, edhe kété vit né
Vilnus, partnerét e Indo-Pagésorit ishin té pranishém,
shenjé e réndésisé gé NATO i jep kétij rajoni né epokén e
konkurrencés strategjike me Kinén. Pér NATO-n ruajtja e
status quo me Kinén é&shté e réndésishme, pasi njé
mbéshtetje materiale e Kinés pér Rusiné mund té
pérshkallézoje  né  ményré  dramatike  konfliktin
e tanishém.

Né njé ményré Vilnius mund té lexohet edhe si njé samit
pér zbatimin e planeve gé synojné ndértimin e NATO-s té
sé nesérmes. Modeli i ri i forcave t& NATO-s, i réné dakord
né Samitin e Madridit, forcon aleancén duke siguruar deri
né 300.000 trupa né gatishméri té larté, duke pérmirésuar
reagimin dhe duke shfrytézuar ekspertizén rajonale. Théné
ndryshe, NATO po riorientohet dhe ristrukturohet pér t'u
pérballur me njé mjedis global mé kompleks dhe sfidues.

Natyrisht kjo kérkon mé shumé fonde. Né komunikatén e
Samitit té Vilnusit rikonfirmohet angazhimi i kahershém i
Samitit té Wellsit té vitit 2014 pér té shpenzuar té paktén
2% té PBB-sé né vit pér mbrojtjen, si dhe béhet thirrje pér
té forcuar zinxhirét e furnizimit dhe industrisé sé mbrojtjes
né Europé. Duhet pranuar se NATO ende nuk ka arritur ta
jetésojé angazhimin e “2% té PBB-sé si njé dysheme dhe jo
si njé tavan”, pasi né fund té fundit i takon shteteve
anétare té angazhohen pér financim né nivel kombétar.
Gjithsesi, NATO e béri t& garté se pér té pérmbushur rolin
e saj anétarét duhet té kontribuojné mé shumé.
Samiti i Vilnusit rikonfirmoi gjithashtu zgjatjen e mandatit
té Sekretarit té Pérgjithshém t& NATO-s, Stoltenberg. Ai e
ka udhéhequr aleancén né njé periudhé té trazuar gjaté
pandemisé, pushtimit rus t& Ukrainés rritjes masive té
shpenzimeve ushtarake né té gjithé kontinentin dhe
pranimit té katér anétaréve t& rinj né NATO.

Né Vilnus NATO ripohoi mbéshtetjen pér Ukrainén, duke
deklaruar se "e ardhmja e Ukrainés éshté né NATO", por
pa hedhur njé hap pérpara krahasuar me Samitin e
Bukureshtit té vitit 2008. Shpresat e Ukrainés pér njé rrugé
konkrete drejt anétarésimit né NATO ndonése nuk u pérm-
bushén, nuk u venitén. Duke krahasuar komunikatat e
Vilniusit dhe Bukureshtit, mund té thuhet se Kievi mori njé
"Bukuresht 2.0" ose ndoshta njé "Bukuresht+". Eshté
afruar mé shumé me NATO-n, por vetém pak. Vilnius nuk
ishte ndalesa e fundit pér udhétimin e Ukrainés né NATO,
por mund té konsiderohet njé "uré" midis Madridit dhe
Samitit té Washingtonit té& vitit té ardhshém.



Megjithése NATO mbéshtet aspiratén e Ukrainés pér
anétarésim ka mosmarréveshje brenda aleancés né lidhje
me kushtet dhe afatin kohor té pranimit té saj. Pér njé
pjesé té réndésishme té aleatéve né krye té té ciléve jané
SHBA-té dhe Gjermania, procesi i anétarésimit té& Ukrainés
né NATO éshté njé céshtje e maturisé gjeopolitike dhe
evitimit t& njé konflikti té drejtpérdrejté me Rusiné. Pak a
shumé me té njéjtén logjiké refuzohet edhe vendosja e
zonés sé ndalim-fluturimit mbi Ukrainé. Pér mbéshtetésit
mé té zjarrté té Ukrainés, vecanérisht ata gjeografikisht
mé afér kércénimit rus, procesi i anétarésimit né NATO
éshté njé céshtje e detyrimit strategjik dhe moral ndaj njé
populli gé pér mrekulli dhe me kosto t& madhe njerézore
po i bén ballé luftés dhe ambicieve revanshiste té Rusisé.

Rruga e Ukrainés drejt anétarésimit né NATO ka shkuar
pértej nevojés pér Planin e Veprimit té Anétarésimit. Ky
veprim nga ana e NATO-s vjen né pérputhje me praktikén
e ndjekur me Finlandén dhe Suediné né procesin e
anétarésimit. Qysh prej aneksimit té paligjshém té Krimesé
nga ana e Rusisé né vitin 2014, Ukraina éshté béré gjithnjé
e mé e ndérveprueshme dhe e integruar politikisht me
aleancén. Mbéshtetur né komunikatén e Samitit té
Vilnusit, ministrat e jashtém té NATO-s do té vlerésojné
rrequllisht progresin e Ukrainés pérmes Programit
Kombétar Vjetor té pérshtatur. Gjithashtu, mbledhja e
Késhillit t& riemértuar dhe té rikonstituar NATO-Ukrainé né
Vilnus, pérvecse njé mesazh politik, éshté njé hap
ndihmues pér procesin e anétarésimit t& Ukrainés né
NATO.

Né mbéshtetje té Ukrainés, Samiti i Vilnusit miratoi njé
paketé shumévjecare mbéshtetjeje, e cila do té ndihmojé
Ukrainén té rindértojé sektorin e saj té mbrojtjes dhe
sigurisé, né ményré gé té mund t& mbrohet kundér
agresionit t& métejshém. Ky proces mendohet té sigurojé
ndérveprueshméri mé té miré mes forcave té armatosura té
Ukrainés me forcat e NATO-s. Megjithaté, duhet pranur se
aleatét europiané kané “eksportuar” né Ukrainé njé
industri armatimesh té fragmentuar. Gjithsesi, gjaté 18
muajve té luftés Ukraina ka béré hapa té médhenj né
fushén ushtarake, duke u shképutur nga epoka sovjetike.
Pér pasojé, sot Ukraina éshté mé e integruar me NATO-n se
kurré mé paré.

Nése ka njé fitues té vérteté té& Samitit té Vilnusit ai éshté
presidenti i Turgisé Erdogan, i cili siguroi léshime nga
aleatét dhe Suedia, pér zgjerimin e njé marréveshjeje té
tregtisé sé liré midis BE-sé dhe Turgisé. Kohét e fundit
Suedia ndryshoi Kushtetutén e saj pér té miratuar

FRIEDRICH-EBERT-STIFTUNG - NATO E SE NESERMES

legjislacionin e ri kundér terrorizmit. Ajo ra dakord té
ekstradojé disa prej turqve gé akuzohen nga Ankaraja.

Mbéshtetja e Erdogan pér Ukrainén, duke pérfshiré shitjen
e dronéve ushtaraké, shihet me simpati né peréndim.
Erdogan éshté i vetmi udhéheqés brenda radhéve té
NATO-s gé komunikon drejtpérdrejté si me presidentin rus
ashtu dhe me até ukrainas, cka pérforcon rolin e tij unik
brenda aleancés. Gatishméria e tij pér té hequr
kundérshtimet ndaj hyrjes sé Suedisé né NATO, si¢ béri
para do kohésh pér Finlandén, i ka dhéné atij njé pozicion
kyc né hapésirén euro-atlantike. Duke mbéshtetur
pérmbylljen e shtrirjes s& NATO-s né veri té Europés, cka i
jep NATO-s njé avantazh strategjik pérkundrejt Rusisé,
Turgia njékohésisht i kujtoi Rusisé se, peréndimi éshté meé i
réndésishém pér té sesa Rusia.

Pérmes késaj lévizje, Turgia fitoi premtim pér blerjen e
avionéve luftaraké F-16 nga SHBA-té. Né vitin 2017, Turgia
injoroi kundérshtimet e SHBA dhe bleu sisteme raketore
S-400 nga Rusia, cka u shogérua me sanksione nga ana e
Washingtonit. Tani Turgia do té blejé 80 avioné luftarake té
rinj F-16 nga SHBA, té cilét konsiderohen té nevojshém pér
té pérmirésuar inventarin ekzistues té forcés ajrore turke.

Erdogan e dinte se Vilnius ishte momenti i duhur pér té
nxjerré sa mé shumé pérfitime nga peréndimi dhe sidomos
nga SHBA-té. Konkurrenca e ashpér gjeopolitike me Kinén
dhe Rusing, konfigurimi i njé grupi té réndésishém shtetesh
gé pérbéjné boshtin e ashtuquajtur “Jugu Global”, té cilét
nuk jané té linjezuar me peréndimin né luftén gé po
zhvillohet né Ukrainé, nuk i jep SHBA-ve mundésiné e njé
distancimi nga Turgia, pavarésisht kritikave publike pér
gjendjen e demokracisé, lirive themelore dhe té drejtave té
njeriut.

Ky éshté momenti pér njé afrim mé té madh mes Turgisé
dhe peréndimit. Mbetet té shihet nése do t& shénohet
progres né procesin e liberalizimit t& vizave me BE-né pér
shtetasit turg dhe nése do té riaktivizohet procesi i
anétarésimit té Turgisé né BE. Erdogan déshmoi se Turgia
&shté njé partner i pazévendésueshém pér peréndimin
duke treguar solidaritet me Ukrainén pérmes nénshkrimit
t& marréveshjeve té reja pér mbrojtjen dhe rindértimin me
presidentin Zelensky dhe riatdhesimin e komandantéve
ushtaraké ukrainas gé& po mbaheshin né Stamboll, si pjesé
e njé marréveshjeje t& shkémbimit té t& burgosurve me
Rusiné. Veprime kéto gé& zeméruan Kremlinin. Mirépo,
Erdogan e di miré se me njé Rusi té pagéndrueshme né
pragun e tij dhe me njé ekonomi té trazuar né shtépi,
Turgia ka nevojé pér marrédhénie mé t& mira me
peréndimin. Pér mé tepér, pérmes kétij afrimi, krijohet



mundésia gé Turgia jo vetém té jeté mé e linjézuar né raport
me Ukrainén, por edhe té kundérshtojé Rusiné né Siri dhe
Detin e Zi, cka nuk é&shté pak pér peréndimin.

Samiti i vitit té ardhshém né Washington pérkon me 75
vietorin e aleancés. Pér kété arsye Késhilli i Atlantikut té
Veriut ka marré detyrén té nisé njé reflektim sa mé
gjithpérfshirés e té thelle mbi kércénimet, sfidat, si dhe
mundésité pér angazhime me vendet partnere, gé do té
prezantohet né Samitin e Washingtonit.

Shqetésimet pér njé Rusi revanshiste, si dhe pér njé Kiné
ekspansioniste né planin ushtarak dhe teknologjik, pritet t&
mbajné NATO-n té angazhuar nén udhéhegjen e SHBA-ve.
Europa éshté né té njéjtén linjé me SHBA-té né njohjen e
sfidés gé paraget Kina. Por gé Europa té jeté né gjendje té
mbrohet mé miré dhe t& mos varet vetém né mbéshtetjen
amerikane, ajo duhet té investojé burime serioze né

mbrojtje.

Rusia éshté njé ekonomi relativisht e vogél nga e cila Europa
varej kryesisht pér pak mé shume se njé té tretén e nevojave
té saj pér nafté dhe gaz. Zévendésimi i papritur i kétyre
furnizimeve pér shkak té luftés né Ukrainé, ka zvogéluar
rritien ekonomike, ka shkaktuar njé rritje té inflacionit dhe
ka vonuar rimékémbjen e Europés nga pandemia. Njé
shképutje e papritur nga Kina do té ishte mé e shtrenjtg,
sepse Europa éshté mé e varur nga Kina se ¢'ishte nga Rusia
para shpérthimit té luftés né Ukrainé. Kina éshté burimi mé
i madh i mallrave té importuara pér BE-né dhe njékohésisht
destinacioni kryesor i eksporteve europiane. Kombinimi i
blerjes sé gazit natyror mé té shtrenjté nga SHBA-ja apo
vendet e Gijirit Persik me humbjen e aksesit né tregun
fitimprurés té Kinés pér makinat dhe produktet e luksit
mund té shkaktojé déme té médha pér ekonominé
europiane.

Endrra e Europés pas Luftés sé Ftohté pér njé “page té
périetshme”, éshté fshiré si pasojé e luftrave né ish
Jugosllavi dhe atyre né lindje té kontinentit. Siguria, fugia
dhe prosperiteti i saj né t& ardhmen tani varen nga fakti
nése dhe sa shpejt do té veprojé pér té adresuar dobésité,
pasi shkalla e sfidés éshté pértej aftésive t& cdo vendi
europian gé vepron i vetém. Europa mund té béhet
strategjikisht e réndésishme dhe mé e integruar duke
bashkévepruar me SHBA-té.

Véshtruar nga ky kontekst, Samiti i Washingtonit vitin gé
vien do té qartésojé mé tej piképamjet e aleatéve pér
¢éshtijet e mésipérme, duke pérgatitur NATO-n né

pérballimin e sfidave té njé bote gjithnjé e mé komplekse,
e né té njéjtén kohé té jeté né gjendje té tejkalojé pyetjet e
mbetura pa pérgjigje né Vilnius.

